
Apakah kegunaan YSP BISACODYL 

SUPPOSITORIES  

YSP BISACODYL SUPPOSITORIES 

digunakan untuk merawat sembelit dan 

penyediaan usus untuk prosedur sinar-x 

dan pembedahan. 

 

Bagaimana YSP BISACODYL 

SUPPOSITORIES berfungsi 

YSP BISACODYL SUPPOSITORIES 

tergolong dalam kumpulan ubat yang 

dikenali sebagai laksatif perangsang. 

Laksatif perangsang meningkatkan 

pergerakan usus. 

 

Sebelum Menggunakan YSP 

BISACODYL SUPPOSITORIES  

- Bila tidak boleh menggunakan 

Jangan gunakan YSP BISACODYL 

SUPPOSITORIES jika anda atau anak 

anda mempunyai: 

- alahan terhadap bisacodyl atau 

sebarang bahan lain yang terkandung 

dalam ubat ini (disenaraikan dalam 

Maklumat lanjut) 

- terdapat keadaan halangan usus  

- keadaan pembedahan abdomen akut 

seperti apendisitis akut (keradangan 

apendiks) 

- penyakit radang usus akut (keradangan 

saluran penghadaman secara tiba-tiba) 

- gejala perut yang tidak didiagnosis.  

 

- Sebelum menggunakan YSP 

BISACODYL SUPPOSITORIES  

Beritahu doktor atau ahli farmasi anda 

jika anda mempunyai: 

- Penyakit radang usus. 

- Fisur dubur atau buasir yang berulser. 

- Mengandung, merancang untuk hamil 

atau sedang menyusukan anak. 

 

 - Jika mengambil ubat-ubat lain 

Beritahu doktor jika anda mengambil 

sebarang ubat lain, termasuk ubat yang 

dibeli tanpa preskripsi dari farmasi, pasar 

raya atau kedai makanan kesihatan.  

 

Ubat-ubatan yang boleh mengganggu 

YSP Bisacodyl Suppositories adalah: 

- Ubat diuretik (dikenali sebagai pil air, 

yang berfungsi mengeluarkan air dan 

garam berlebihan daripada badan) 

- Ubat adrenokortikoid (steroid) 

 

Cara menggunakan YSP BISACODYL 

SUPPOSITORIES 

- Berapa banyak harus digunakan 

i) Sembelit: 

Dewasa dan kanak-kanak lebih daripada 

10 tahun: Satu supositori 10mg untuk 

kesan segera setiap hari. 

Kanak-kanak 4 – 10 tahun: Satu 

supositori 5mg untuk kesan segera setiap 

hari. 

 

ii) Penyediaan usus: 

Dewasa dan kanak-kanak lebih daripada 

10 tahun: Satu supositori 10mg pada 

waktu pagi sebelum prosedur. 

Kanak-kanak 4 – 10 tahun: Satu 

supositori 5mg pada waktu pagi sebelum 

prosedur. 

 

Bisacodyl suppository biasanya berkesan 

dalam masa 30 minit selepas dimasukkan 

ke dalam dubur. Dalam pengurusan 

sembelit, selepas kekerapan pergerakan 

usus pulih seperti biasa, dos harus 

dikurangkan dan biasanya boleh 

dihentikan. 

 

- Bila perlu digunakan  

YSP BISACODYL SUPPOSITORIES 

biasanya digunakan sekali sehari atau 

apabila diperlukan atau seperti yang 

diarahkan oleh doktor atau ahli farmasi 

anda. 

 

- Berapa lama perlu digunakan  

Gunakan YSP BISACODYL 

SUPPOSITORIES mengikut tempoh 

masa yang ditetapkan oleh doktor atau 

ahli farmasi, atau sehingga semua gejala 

telah hilang. 

 

- Jika anda terlupa menggunakan 

Guna dos yang tertinggal sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

yang tertinggal dan kemudian teruskan  

ubat mengikut jadual seperti biasa. Jangan 

guna dos berganda untuk menggantikan 

dos yang tertinggal. 

 

- Jika menggunakannya secara 

berlebihan (terlebih dos) 

Hubungi doktor anda dengan segera atau 

pergi ke Jabatan Kecemasan hospital 

terdekat, jika dos berlebihan telah 

digunakan. Ini perlu dilakukan walaupun 

tiada sebarang kesan keracunan atau rasa 

tidak selesa. Anda mungkin memerlukan 

rawatan perubatan segera.  

 

Penggunaan ubat ini secara berlebihan 

mungkin menyebabkan kekeliruan, 

degupan jantung tidak teratur, 

kekejangan otot abdomen, keletihan 

yang luar biasa, atau kelemahan. 

 

Semasa menggunakan YSP 

BISACODYL SUPPOSITORIES  

- Perkara yang perlu dilakukan 

Beritahu semua doktor, doktor gigi dan 

ahli farmasi yang merawat anda bahawa 

anda sedang menggunakan YSP 

BISACODYL SUPPOSITORIES. 

 

 - Perkara yang tidak boleh dilakukan 

Jangan mulakan sebarang ubat baharu 

tanpa berbincang dengan doktor atau ahli 

farmasi anda. 

Jangan berikan YSP BISACODYL 

SUPPOSITORY kepada orang lain, 

walaupun mereka mempunyai simptom 

atau keadaan yang sama seperti anda. 

 

- Perkara yang perlu diberi perhatian 

Jangan gunakan produk laksatif jika anda 

mengalami sakit perut, loya, dan muntah 

kecuali diarahkan oleh doktor. 

Penggunaan ubat ini secara berpanjangan 

harus dielakkan. 

 

Kesan-kesan sampingan 

Seperti laksatif yang lain, kekejangan 

perut kadang-kadang boleh diperhatikan, 

terutamanya pada individu yang 

mengalami sembelit yang teruk. Apabila 

dimasukkan melalui dubur, ia kadang-

kadang boleh menyebabkan kerengsaan 

tempatan. 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers  

Ubat Kebangsaan melalui laman web 

npra.gov.my [Consumer→Reporting 

Side Effects to Medicines (ConSERF) or 

Vaccines (AEFI)]. 

 

Cara penyimpanan dan pelupusan 

YSP BISACODYL SUPPOSITORIES  

- Penyimpanan 

Simpan di bawah suhu 25ºC. Lindungi 

dari cahaya dan kelembapan. 

Jauhi semua ubat daripada kanak-kanak. 

 

- Pelupusan 

Ubat-ubatan tidak harus dilupuskan 

melalui air buangan atau sisa isi 

rumah. Sila rujuk kepada ahli farmasi 

anda mengenai cara yang betul untuk 

melupuskan ubat yang tidak 

diperlukan lagi. Langkah-langkah ini 

dapat membantu melindungi alam 

sekitar. 

 

Maklumat lanjut  

- Rupa dan warna produk 

Supositori berbentuk gelendong yang 

berwarna putih hingga putih kekuningan. 

 

- Bahan-bahan kandungan 

- Bahan Aktif: 

Bisacodyl  

 

- Bahan Tidak Aktif: 

Witepsol 

 

- Nombor MAL: 

5mg: MAL05023177XZ  

10mg: MAL19989041XZ 

 

Pengilang dan Pemegang Pendaftaran 

Produk 

Y.S.P. Industries (M) Sdn. Bhd. 

Lot 3, 5, 7, 12 & 14, Jalan P/7, Section 

13, Kawasan Perindustrian Bandar Baru 

Bangi, 43000 Kajang, Selangor, 

Malaysia. 

 

Tarikh kemaskini RiMUP   

16/06/2025 

 

Nombor Siri 

NPRA(R4/1)231024/00119 


